
 

 

 

 

 

 

 

ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᖅ 

 

ᑲᓇᑕᒥ ᐃᕕᐊᖏᕐᒥ ᐊᒫᒪᒃᑎᑦᑎᓂᕐᒧᑦ ᐱᓇᓱᐊᕈᓯᖅ 

ᐱᒋᐊᕐᕕᖓᑕ ᐅᓪᓗᖓ: ᐅᑐᐱᕆ 3, 2025 

ᐃᓱᓕᕝᕕᖓ:   ᐅᑐᐱᕆ 7, 2025 

ᓄᓇᕘᓕᒫᒥ 60 ᑎᑦᑕᑯᓗᐃᑦ 

ᐃᓚᐅᖃᑕᐅᒋᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᖁᕕᐊᓲᑎᖃᖅᑎᓪᓗᑕ ᑲᓇᑕᒥ ᐊᓈᓇᒥᖕᓂᒃ 

ᐊᒫᒪᓲᑦ ᐱᓇᓱᐊᕈᓯᐊᓂ ᐅᑐᐱᕆ 1-ᒥ 7-ᒧᑦ. ᑕᒪᑐᒪᓂ ᐊᕐᕌᒍᒥ ᐱᔾᔪᑕᐅᓂᐊᖅᑐᖅ, 

ᓯᕗᓪᓕᐅᔾᔨᓂᖅ ᐃᕕᐊᖏᕐᒥ ᐊᒫᒪᒃᑎᑦᑎᓂᕐᒥᒃ: ᓴᖅᑭᑎᑦᑎᔪᖃᕐᓗᓂ ᑲᔪᓰᓐᓇᕈᓐᓇᖅᑐᓂᒃ 

ᐃᑲᔪᖅᑐᐃᓂᕐᒧᑦ ᐊᑐᖅᑕᐅᕙᒃᑐᓂᒃ, ᓇᓗᓇᐃᖅᓯᕗᖅ ᐱᔭᕆᐊᖃᕐᓂᕐᒥᒃ ᑲᔪᓰᓐᓇᖅᑐᒥᒃ, 

ᓇᓕᒧᒌᒃᑐᒥᒃ ᐃᑲᔪᖅᑐᐃᓂᕐᒧᑦ ᐊᑐᖅᑕᐅᕙᒃᑐᓂᒃ ᓴᙱᓂᖅᑖᖅᑎᑦᑎᔪᓂᒃ ᐃᓚᒌᓂᒃ ᑲᓇᑕᓕᒫᒥ 

ᑐᓴᐅᒪᑦᑎᐊᕐᓗᑎᒃ ᐋᖅᑭᒃᓯᒪᓕᖅᑎᑦᑎᔪᓐᓇᕐᓗᑎᒃ ᐃᕕᐊᖏᕐᒥ ᐊᒫᒪᒃᑎᑦᑎᓂᕐᒥᒃ 

ᐅᔾᔨᕐᓇᖅᓯᑎᑦᑎᓗᑎᒡᓗ ᓄᑕᖅᑲᑦ ᐋᓐᓂᐊᖃᖅᑕᐃᓕᒪᑎᑦᑎᓂᕐᒥᒃ 

ᖃᓄᐃᙱᑦᑎᐊᕈᓐᓇᕐᓂᖏᓐᓂᒡᓗ. ᐃᓕᓴᖅᓯᐅᒪᖕᒥᔪᖅ ᖃᓄᖅ ᐃᓚᒌᑦ, ᓄᓇᓖᑦ, ᐊᒻᒪ 

ᐋᓐᓂᐊᕕᖕᒥ ᐃᖅᑲᓇᐃᔭᖅᑎᑦ ᐃᑲᔪᕈᓐᓇᑦᑎᐊᕐᒪᖔᑕ ᐊᒫᒪᒃᑎᑦᑎᔪᓕᒫᓄᑦ. 

ᐃᕕᐊᖏᕐᒥ ᐊᒫᒪᒃᑎᑦᑎᓂᖅ ᐊᑑᑎᖃᑦᑎᐊᖅᑐᖅ ᐃᑲᔪᕐᓗᒍ ᓄᑕᕋᐅᑉ ᖃᓄᐃᙱᑦᑎᐊᕐᓗᓂ 

ᐱᕈᖅᐸᓪᓕᐊᓂᖓ ᐱᕙᓪᓕᐊᓂᖓᓗ, ᐱᑎᑦᑎᓪᓗᓂ ᐅᓄᖅᑐᓂᒃ ᐱᕚᓪᓕᕈᑎᓂᒃ ᑕᒪᒃᑮᓄᑦ 

ᓄᑕᕋᓛᒧᑦ ᐊᖓᔪᖅᑳᒧᓪᓗ. ᓄᓇᕐᔪᐊᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᑐᔾᔨᖃᑎᒌᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ ᐱᖁᔨᔪᑦ ᐃᕕᐊᖏᕐᒥ ᐊᒫᒪᒃᑎᑦᑎᓂᕐᒥᒃ ᓯᕗᓪᓕᕐᓄᑦ 

ᐊᕐᕕᓂᓕᖕᓄᑦ ᑕᖅᑭᓄᑦ ᓄᑕᕋᓛᑉ ᐃᓅᓯᖓᓂ ᐊᔪᕐᓇᙱᑐᐊᕌᖓᑦ. ᐃᕕᐊᖏᕐᒥ 

ᐊᒫᒪᒃᑎᑦᑎᔪᓐᓇᙱᒃᑯᕕᑦ, ᐅᖃᖃᑎᖃᕆᑦ ᐃᓗᐊᖅᓴᐃᔨᒧᑦ ᐃᑲᔪᖅᑕᐅᓂᐊᕋᕕᑦ. 

ᐃᑲᔫᑎᖃᕐᓂᖓ ᐃᕕᐊᖏᐅᑉ ᐃᒻᒧᖓ ᐃᓚᖃᖅᑐᖅ: 

• ᐱᑎᑦᑎᓂᖅ ᓂᕿᑦᑎᐊᕙᑦᑎᐊᕙᖕᒥᒃ ᓄᑕᕋᓛᓄᑦ ᐱᕈᖅᐸᓪᓕᐊᑦᑎᐊᕐᓂᖓᓄᑦ 

ᐱᕈᖅᐸᓪᓕᐊᓂᖓᓄᑦᓗ. 

• ᓴᐳᔾᔨᔪᓐᓇᖅᐳᑦ ᓯᐅᓯᕆᕙᒃᑐᓂᑦ, ᐳᕙᒃᑯᑦ ᓄᕙᒡᔪᐊᓕᖅᐸᒃᑐᓂᑦ, ᐳᕙᒃᑯᑦ 

ᐃᒻᒪᒃᓯᒪᓕᖅᐸᒃᑐᓂᑦ, ᐊᕿᑦᑐᖅᓱᖅᐸᒃᑐᓂᑦ ᐊᒻᒪ ᓄᑕᕋᓛᑦ ᐊᓂᕐᓂᖃᙱᑎᓪᓗᒋᑦ 

ᐃᖅᑯᒻᒪᐅᑕᐅᕙᒃᑐᓂᑦ.   



ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ᑕᒪᑦᑕ ᐃᓚᒋᔭᐅᖃᑕᐅᔪᓐᓇᖅᑐᒍᑦ ᐊᓈᓇᐅᔪᖅ ᓄᑕᕋᓛᒥᓂᒃ ᐊᒫᒪᒃᑎᑦᑎᖃᑦᑕᖅᑎᓪᓗᒍ.   

ᖃᑕᙳᑎᒌᑦ ᐃᑲᔪᖅᓱᐃᔪᓐᓇᖅᑐᑦ ᐃᕕᐊᖏᕐᒥ ᐊᒫᒪᒃᑎᑦᑎᓂᕐᒥᒃ ᐊᖓᔪᖅᑳᓂᒃ ᐃᑲᔪᕐᓂᒃᑯᑦ 

ᐃᒡᓗᒥᐅᑕᐅᖃᑎᖏᓐᓂᒃ ᐃᙱᕐᓂᕐᒥᒃ, ᐱᙳᐊᖃᑎᖃᕐᓂᕐᒥᒃ ᐅᖃᓕᒫᖃᑎᖃᕐᓂᕐᓂᒡᓘᓐᓃᑦ 

ᐊᓯᖏᓐᓂᒃ ᓄᑕᖅᑲᓂᒃ ᕿᒥᕆᑎᓪᓗᒋᑦ, ᐱᕙᒌᔭᖅᑎᓪᓗᒋᓪᓘᓐᓃᑦ ᓂᕿᑦᑎᐊᕙᐃᑦ ᓲᕐᓗ ᖃᔪᖅ 

ᓇᑦᑎᕐᒥᙶᖅᑐᒥᒃ.  

ᑐᑭᓯᒋᐊᒃᑲᓐᓂᕈᒪᒍᕕᑦ ᐃᕕᐊᖏᕐᒥ ᐊᒫᒪᒃᑎᑦᑎᓂᐅᑉ ᒥᒃᓵᓄᑦ, ᐋᓐᓂᐊᕕᔅᓯᓐᓄᑦ 

ᖃᐅᔨᒋᐊᕈᓐᓇᖅᐳᑎᑦ ᐊᐱᕆᓗᒍᓘᓐᓃᑦ ᐋᓐᓂᐊᓯᐅᑎᓯ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᒃᓵᓄᑦ 

ᐃᕕᐊᖏᕐᒥ ᐊᒫᒪᒃᑎᑦᑎᓂᕐᒧᑦ ᐊᑐᖅᑕᐅᒐᔪᒃᑐᑦ ᐅᖃᓕᒫᒐᖅ. 

### 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

 

ᓵᒪᐃᓐ ᑎᐅᒍᐊᓯᐊᔅ 

ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

cdeogracias@gov.nu.ca 

https://www.gov.nu.ca/sites/default/files/documents/2025-10/GN_-_Health_-_Breastfeeding_Basics_-_INUKTITUT_-_2024-12-04_60_.pdf
mailto:cdeogracias@gov.nu.ca

